
Vatnið er viðfangsefni Guðrúnar Önnu Matthí-
asdóttur í ljósmyndun um þessar mundir. Hún 
er heilluð af litadýrðinni og formunum sem þar 
leynast, sé vel að gáð, virðir fyrir sér dropa, rennandi 
vatn, lækjarstrauma, alls konar speglanir og litbrigði, 
enda er titill sýningarinnar H2O (vatn) – Litir vatns-
ins.

Guðrún notast við macro-linsu þegar hún tekur 
myndirnar, þannig fær hún meiri nálægð og nýja og 
oft nýstárlega sýn á vatnið. Markmiðið er að koma á 
óvart og sýna vatnið á nýjan hátt, stundum þannig 
að ekki er alltaf augljóst hvert myndefnið er, eða 
hvað það er sem speglast í vatninu.

Guðrún tók grunnnám í mynd-
list á sínum tíma en valdi sér svo 
önnur viðfangsefni, sem veittu 
henni tækifæri til að ferðast og 
búa erlendis. „Að kynnast ólíkum 
menningarheimum og fram-
andi landslagi hefur verið mjög 
auðgandi og örvandi fyrir sköpun 
sem hefur alltaf verið hluti af lífi mínu, ég er alltaf 
með myndavélina við höndina,“ segir Guðrún, sem 
hefur sótt ýmis ljósmynda- og myndlistarnámskeið 
gegnum tíðina, en eftir að hún flutti til Frakklands 
fyrir fimmtán árum hefur hún helgað sig alfarið 

listsköpun: málun, skrifum og 
ljósmyndun. 

Guðrún hefur haldið nokkrar 
einkasýningar, tekið þátt í 
samsýningum og gefið út tvær 
barnabækur. Sýningin H2O 
– litir vatnsins hefur tvisvar 
sinnum verið sett upp á Korsíku 

og verður nú aðgengileg á Borgarbókasafninu í 
Spönginni. Öll eru velkomin á opnun sýningarinnar, 
laugardaginn 11. janúar kl. 14. Sýningin stendur yfir 
til 8. febrúar og verður opin öllum á opnunartíma 
safnsins. l

Ljósmyndir

Sýningaropnun: Litir vatnsins
Hvar? Borgarbókasafnið Spönginni Hvenær? Laugardagur, 11. janúar kl. 14 Verð? Ókeypis

Föstudagur
10. janúar 

L Fræðsluerindi með Mörtu 
Eiríksdóttur: Orkuljósin sjö – 
viskan innra með þér
19.00 Sálarrannsóknarfélag 
Íslands, Skipholt 50d 

L Föstudagspartísýning: Before 
Sunset
21.00 Bíó Paradís 

L Kjallarakabarett á föstudögum
22.00 Þjóðleikhúskjallarinn 

Laugardagur 
11. janúar 

L Sögustund: Nói og amma Bíbí
11.00 Borgarbókasafnið 
Úlfarsárdal

L Hversu lítið er nót? 
Performatíft stefnumót við 
listrannsakanda
13–17 Norræna húsið 

L Ó!Rói með ÞYKJÓ – Skapandi 
smiðja fyrir fjölskyldur
13.00 Gerðarsafn

L Vínartónleikar Sinfóníunnar
16.00 Eldborg, Harpa 

L 80´s Classic Rock með Matta 
og Magna
20.00 Bæjarbíó 

Sunnudagur 
12. janúar 

L Hamskipti – Svanur 
Vilbergsson, gítar
13.30 Salurinn 

L Svartur sunnudagur:  
Point Blank
21.00 Bíó Paradís 

Mánudagur 
13. janúar 

L Slökunarjóga
12.00 Bókasafn Kópavogs

L Dásamleg hljóðheilun
18.00 Græni hatturinn

Þriðjudagur 
14. janúar 

L Nördaklúbburinn
15.00 Bókasafn Hafnarfjarðar

L Upprásin – Áslaug Dungal, 
Osme og rauður
20.00 Kaldalón, Harpa 

Miðvikudagur 
15. janúar 

L Leiðsögn: Hugleiðing um 
Parabólu – Kristinn R. Þórisson
12:15 Gerðarsafn

Fimmtudagur 
16. janúar 

L Sýning: Svuntusögur 
Ingibjargar G. Kristjánsdóttur
10.00 Borgarbókasafnið Árbæ 

L Sinfóníuhljómsveit Íslands: 
Inferno
19.30 Eldborg, Harpa 

Undraland Ásmundar Sveinssonar

Hvar? Ásmundarsafn Hvenær? Laugardagur, 11. janúar kl. 15  
Verð? Aðgangseyrir skv. verðskrá 

n Sýningin Ásmundur Sveinsson: Undraland 
verður opnuð um helgina en á henni hverfum 
við aftur í tímann og inn á vinnustofu Ásmund-
ar. Verk hans urðu til í þrotlausri tilrauna-
mennsku á vinnustofunni þar sem efni, inntak 
og rými kölluðust á. Þau eru ýmist hlutbundin 
eða abstrakt og fór Ásmundur í gegnum ýmis 
ólík tímabil í listsköpun sinni. Við fáum til�nn-
ingu fyrir því sem gerðist á bak við tjöldin í leit 
listamannsins að útfærslu sem hentaði hverju 
sinni fyrir þær hugmyndir sem spruttu fram.

Undraland er verkefni tileinkað sögu 
Ásmundarsafns. Þar var heimili og vinnu-
stofa Ásmundar Sveinssonar myndhöggvara 
(1893–1982) sem hann hannaði sjálfur og 
byggði á árunum 1942–1950. Lóðin var í túnfæti 
bæjar sem hét Undraland. Ásmundur ánafnaði 
Reykjavíkurborg húsið og verk sín eftir sinn 
dag og var þar stofnað safn helgað minningu 

hans árið 1983. Þá fjóra 
áratugi sem listamað-
urinn starfaði í húsinu 
var það vettvangur 
frjórrar listsköpun-
ar. Skúli Helgason, 
formaður stjórnar 
Ásmundarsafns, 
opnar sýninguna en 
sýningarstjóri er Ólöf Kristín 
Sigurðardóttir. 

Samhliða sýningunni Undraland hefst 
verkefni sem stendur y�r árið 2025 þar 
sem samtímalistamenn verða með 
verk í vinnslu í Undralandi. Fyrstur 
er Unnar Örn og þátttakendur í 
framhaldinu eru Ásta Fanney 
Sigurðardóttir, Halldór Ásgeirsson, 
Amanda Ri�o og Sara Riel. 

Uppistand

Hagsmunir Bergs Ebba 
Hvar? Tjarnarbíó 
Hvenær? Föstudagur, 10. janúar kl. 20.30 (frumsýning) 
Verð? Frá 6.990 kr. 

n Bergur Ebbi mætir til leiks í Tjarnarbíói um helgina með glænýtt 
uppistand. Hagsmunir fjallar um samtímann og samskipta-

mynstur hans, hvernig við tölum saman, hvernig við 
hugsum um framtíðina og ekki síst um alla hlýlegu hvers-

dagslegu hlutina sem skipta í raun mestu máli þegar 
upp er staðið.

Fyrri sýning Bergs Ebba, Kynslóðir, gekk fyrir 
fullu húsi í Tjarnarbíói á árunum 2022–23 

og var sýnd hátt í fjörutíu sinnum. 
„Sturlað fyndinn en líka alvöru 

hugsuður á fáránlega áreynslu-
lausan hátt. Drepfyndnar 

pælingar, bráðþarfar í 
nútímamenningunni,“ 
skrifaði Auður Jónsdóttir, 
rithöfundur og ritstjóri 

Menningarblaðs Heimildar-
innar, um Kynslóðir. 
Bergur Ebbi er einn reynd-

asti uppistandari landsins með 
tæpa tveggja áratuga reynslu af 

uppistandi, fyrirlestrahaldi og alvarleg-
um jafnt sem gamansömum greining-

um á samfélaginu í bókum, pistlum, 
sjónvarps- og útvarpsefni. Hagsmunir er 
glæný sýning með nýjum efnistökum og 

nýjum hugsunum og ætti ekki að valda 
aðdáendum góðs gríns og samfélagsgrein-
inga vonbrigðum. Frumsýning er í kvöld en 
sýningarnar verða sjö talsins, að minnsta 
kosti til að byrja með. 

Hönnun

Hannaðu þína eigin draumasundlaug!
Hvar? Hönnunarsafn Íslands 
Hvenær? Sunnudagur, 12. janúar kl. 13–15 
Verð? Ókeypis

n Finnst þér gaman að fara í sund? Dreymir þig kannski um að 
hanna þína eigin sundlaug? Nú er tækifærið! Unnar Ari leiðir 
smiðju í Hönnunarsafni Íslands á sunnudag þar sem þú hannar 
og setur upp plan af þinni draumasundlaug. 

Unnar er grafískur hönnuður og hefur teiknað upp allar 
manngerðar almenningsútilaugar á Íslandi, samtals 106 laugar. 
Verkefnið ber y�rskriftina Sundform . Hann notar ákveðið 
litaker� og úr verða skemmtileg geometrísk myndverk með 
vísan í ákveðnar laugar. Í smiðjunni verða unnin svipuð verk út 
frá hugmyndum hvers og eins um draumasundlaugina.

Smiðjan er hluti af mánaðarlegri fjölskyldudagskrá 
Hönnunarsafns Íslands. Aðgangur er ókeypis og opinn öllum. 

Útsalan  
er í fullum 

gangi 

30-50% 
afsláttur

ZE-ZE Norma 6270 
rúllukragapeysa 

Fleiri litir til 
Verð áður 5.990 kr. 

Útsöluverð 4.193 kr.

ZE-ZE Faya kjóll 
Líka til bleikur 
Stærðir 40-48 

Verð áður 11.990 kr. 
Útsöluverð 8.393 kr.

 NO SECRET Madison 
peysa. Fæst líka í svörtu 

Stærðir 42-54 
Verð áður 13.980 kr.
Útsöluverð 9.786 kr.

Yest/YESTA opin peysa 
Líka til grá 

Stærðir 40-46 
Verð áður 12.980 kr.
Útsöluverð 9.086 kr.

ZHENZI Jimena Shiffon 
blússa. Líka til blá 

Stærðir 42-56 
Verð áður 6.990 kr. 

Útsöluverð 4.893 kr.

ZE-ZE Ferah hlýrakjóll 
Fleiri litir til 

Stærðir 38-48 
Verð áður 5.990 kr.

Útsöluverð 4.193 kr.

 ZE-ZE Claro 
opin jakkapeysa 
Stærðir 40-48 

Verð áður 8.990 kr. 
Útsöluverð 6.293 kr.

ZHENZI Kogle 349 
heil peysa. Fleiri litir til. 

Stærðir 42-56 
Verð áður 9.990 kr.

Útsöluverð 6.993 kr.


